
Tuileachadh
Tuileachadh ann an ELDCan – Gnìomh neach-ionnsachaidh

Stiùireadh

· Rèitich an luchd-ionnsachaidh ann am buidhnean de thriùir no cheathrar agus thoir artaigil co-cheangailte ri dèiligeadh ri tuileachadh do gach aon den luchd-ionnsachaidh. 

· Tha an luchd-ionnsachaidh a’ leughadh nan artaigilean, a’ togail air an t-susbaint ann an trì diofar dhathan a’ riochdachadh ro-innleachdan a dh’fheumas in-chur ionadail, nàiseanta no eadar-nàiseanta.  

· Tha an luchd-ionnsachaidh an uair sin a’ gabhail thursan ag aithris an toraidhean aon-ri-aon do chom-pàirtiche sa bhuidheann gus a bheil gach neach-ionnsachaidh air an toraidhean a cho-roinn le càch a chèile. Nuair a tha sin dèante, bu chòir tuigse a bhith aig gach ball de na prìomh phuingean taobh a-staigh gach aon de na h-artaigilean. 
· Tha luchd-ionnsachaidh a’ cleachdadh an eòlais a tha iad air fhaotainn gus mapa inntinn a chruthachadh a tha a’ nochdadh mar a tha diofar ro-innleachdan agus bhuidhnean eadar-cheangailte, agus na dearbhaidhean is àichidhean an lùib gach fhuasglaidh mholta.

Stuthan taic

Tha na h-artaigilean gu h-ìosal nan eisimpleirean den fhiosrachadh a dh’fhaodar a sholarachadh do luchd-ionnsachaidh. Faodaidh tu tuilleadh artaigilean a chruthachadh dhut fhèin le bhith a’ freagrachadh fiosrachaidh bho stòran leithid:
· An Guardian: coimhearsnachdan Bhangladais a’ taisbeanadh mar a tha iad a’ freagrachadh do dh’atharrachadh gnàth-shìde - http://www.guardian.co.uk/global-development/poverty-matters/2011/apr/05/bangladesh-communities- adapt-climate-change
· An Washington Post: Ann am Bangladais Buailteach do Thuileachadh, Àm Teachdail air Bhog http://www.washingtonpost.com/wpdyn/content/article/2007/09/26/AR2007092602582.html

Eisimpleir de dh’artaigil 1 (air a fhreagrachadh bho New Wider World Foundation Edition)
Chan eil fuasgladh furasta ann don tuileachadh ann am Bangladais. Tha mòr-mheud an duilgheadais, a’ bhochdainn anabharrach san dùthaich agus an duilgheadas ann an comharrachadh nam fìor adhbharan airson an tuileachaidh, a’ dèanamh na h-obrach cha mhòr do-dhèante. 

Ach ann an 1989 chaidh am Plana Gnìomha Tuileachaidh (FAP) a stèidheachadh. Fhuair seo taic bho ghrunn dhùthchannan beairteach agus mòran bhuidhnean eadar-nàiseanta, a’ gabhail a-steach Banca na Cruinne. Bha 26 puing gnìomha san sgeama a’ cosg billeanan de dholairean. Tha a’ mhòr-chuid den  airgead air a chosg air togail uchdan-tuile agus glanadh phrìomh aibhnichean airson an dèanamh nas doimhne. Tha damaichean air an togail cuideachd airson smachd a chumail air sruthadh aibhne agus bacadh a chur air an uisge monsun sna h-aibhnichean.  

Am measg nan ro-innleachdan, tha:

· Ath-threòrachadh uisge air falbh gu àiteachan nas tiorma 
· Gluasad dhachaighean gu talamh nas sàbhailte far an gabh sin a dhèanamh 
· Togail 5000 fasgaidhean tuile ann an ceàrnaidhean as motha cunnairt  
· Togail bhacaidhean-dìon oirthireach gus a’ mhuir a chumail a-mach 
· Oideachadh dhaoine mu dè bu chòir a dhèanamh ro, rè agus às dèidh tuileachadh
· Toirt rabhadh do dhaoine nuair a tha tuileachadh an ìmpis tachairt  
· Àrdachadh agus neartachadh uchdanan a th’ ann mar-thà.

Eisimpleir de dh’artaigil 2 (air a fhreagrachadh bho New Wider World Foundation Edition)

Ann an 1989 chaidh Plana Gnìomha Tuileachaidh (FAP) do Bhangladais a chur air bhonn. Chan eil na h-uile ag aontachadh le FAP oir tha dragh ann gum faodadh gnìomhan leithid togail uchdan-tuile agus doimhneachadh aibhnichean tuileachadh nas miosa adhbharachadh leis an t-sruth. Tha iomnaidh ann gun lùghdaich uchdan-tuile cothrom inntrigidh air aibhnichean do dh’iasgairean agus nach fhaiceadh gainnead airgid ach sgìrean bailteil a’ faighinn cuideachadh, a fàgail sgìrean dùthchail ann an trioblaid. Bheir an sgeama bliadhnaichean ga togail agus a’ cur feum air cumail suas leantainneach. 

Tha fuasglaidhean eile nas lugha agus nas saoire a thaobh an duilgheadas tuileachaidh ann am Bangladais, air am moladh. Tha a’ mhòr-chuid dhiubh sin a’ cleachdadh teicneòlas iomchaidh a tha a’ coileanadh feumalachdan dhaoine ionadail agus an àrainneachd sa bheil iad beò. Tha iad cuideachd seasmhach (a’ cur feabhas air càileachd beatha nan daoine gun a bhith a’ sgrios ghoireasan no a’ dèanamh cron air an àrainneachd). Tha eisimpleirean dhiubh sin a’ gabhail a-steach: 

· Togail uchdan-tuile bho stuthan ionadail airson prìomh sgìrean bailteil a dhìon, leithid Dhaka, prìomh bhaile na dùthcha
· Togail àireamhan mòra de fhasgaidhean tuile do dhaoine, an cuid-seilbhe agus an sprèidh 
· Solarachadh ro-innse agus rabhaidhean tuileachaidh nas fheàrr a’ cleachdadh shaidealan agus siostaman tràth-rabhaidh 
· Ullachadh nan seirbheisean èiginn airson cobhair luath agus èifeachdach aig àm tuile agus às  a dhèidh.



Eisimpleir de dh’artaigil 3 (air a fhreagrachadh bho http://education.staffordshire.gov.uk)

Faodaidh ro-innleachdan riaghlaidh tuileachadh a bhith feumail sa gheàrr-ama mar dhòigh air dèiligeadh ri cùis-èiginn ghrad, agus san fhad-ama gus cuideachadh le bacadh a chur air tuilleadh millidh aig àm thachartasan tuileachaidh. Tha eisimpleirean a’ gabhail a-steach:

Ro-innleachdan riaghlaidh tuileachadh geàrr-ama 
· Solarachadh bhàtaichean airson daoine a shàbhaladh  
· Solarachadh stuthan èiginn leithid biadh, uisge, teantaichean agus cungaidhean-leigheis  
· Solarachadh fodair do bheathaichean  
· Càradh agus ath-thogail thaighean is bun-structar leithid siostaman òtrachrais agus rathaidean
· Faotainn cobhair bho dhùthchannan eile 

Ro-innleachdan riaghlaidh tuileachadh fad-ama 

· Lùghdachadh di-choillteachadh ann an Nepal agus sna beanntan Himalaya
· Togail seachd dhamaichean mòra ann am Bangladais airson uisge a bharrachd a stòradh (a’ cosg $30-$40 millean agus a’ toirt 40 bliadhna ga chrìochnachadh)
· Togail 5000 fasgaidhean tuile a ghabhas an àireamh-sluaigh uile
· Togail 350km de dh’uchdan-tuile de sheachd meatair a dh’àirde (a’ cosg $6 billean) gus tuileachadh a lùghdachadh sìos nam prìomh shianalan aibhnichean 
· Cruthachadh àiteachan stòraidh air uisge tuile 
· Leasachadh sgeama èifeachdach airson rabhadh tuile.

